
શ્રીકૃષ્ણાષ્ટોત્તરશતનામસ્તોત્રમ્ ૨

શ્રીનારાયણઃ ઋષિઃ - અનુષ્ટુપ્ છન્દઃ -
ગોલોકનાથઃ કૃષ્ણપરમાત્મા દેવતા ।
ૐ ગોલોકનાથો (૧) ગોવિન્દો (૨) ગોપિકાજનવલ્લભઃ (૩) ।
રાધિકારમણો (૪) રમ્યો (૫) રાજીવદળલોચનઃ (૬) ॥ ૧૭॥
કરુણાસાગરઃ (૭) કૃષ્ણઃ (૮) કામકોટિમનોહરઃ (૯) ।
સર્વકર્તા (૧૦) સર્વહર્તા (૧૧) સચ્ચિદાનન્દવિગ્રહઃ (૧૨) ॥ ૧૮॥
વેદવેદ્યો (૧૩) વિરાડ્રૂપો (૧૪) વિરિઞ્ચિહરવન્દિતઃ (૧૫) ।
વૈકુણ્ઠનિલયો (૧૬) વિષ્ણુર્(૧૭)વાસુદેવો (૧૮) વિરાટ્ધ્વજઃ (૧૯) ॥ ૧૯॥
પયઃપયોધિમદ્ધ્યસ્થઃ (૨૦) પન્નગાધિપતલ્પગઃ (૨૧) ।
સર્વભૂતગુહાવાસઃ (૨૨) સૂર્યેન્દુનયનઃ (૨૩) સ્વરાટ્ (૨૪) ॥ ૨૦॥
શાર્ઙ્ગધન્વા  (૨૫) શઙ્ખચક્રગદામ્બુજલસદ્ભુજઃ (૨૬) ।
શ્રિતાભીષ્ટદમન્દારઃ (૨૭) શરણ્યઃ (૨૮) શ્રીધરાધવઃ (૨૯) ॥ ૨૧॥
નવનીલઘનચ્છાયો (૩૦) નરનારાયણાત્મકઃ (૩૧) ।
મુમુક્ષુસેવ્યો (૩૨) માયેશો (૩૩) મુકુન્દો  (૩૪) મધુસૂદનઃ (૩૫) ॥ ૨૨॥
મત્સ્યરૂપધરો (૩૬) માયી (૩૭) મનુરૂપો (૩૮) મનુસ્તુતઃ (૩૯) ।
કઠોરપૃષ્ઠવિધૃતમન્દરઃ (૪૦) કમઠાકૃતિઃ  (૪૧) ॥ ૨૩॥
હેલાધૃતક્રોડતનુ (૪૨) ર્હિરણ્યાક્ષનિહા   (૪૩) હરિઃ (૪૪) ।
અદ્ધ્વરાત્મા (૪૫) ચલોદ્ધર્તા (૪૬)ઽચ્યુતો (૪૭)ઽનુપમવૈભવઃ (૪૮) ॥ ૨૪॥
નરસિંહાકૃતિ    (૪૯) ર્નાદનિરાકૃતમહાસુરઃ ॥ ૫૦॥
ભક્તપ્રહ્લાદવરદો (૫૧) ભવસાગરતારકઃ (૫૨) ॥ ૨૫॥
વલભિત્સહજો (૫૩) વન્દ્યો (૫૪) વામનો (૫૫) બલિદર્પહા (૫૬) ।
ત્રિક્રમાક્રાન્તભુવન (૫૭) સ્ત્રિદિવેડ્ય (૫૮) સ્ત્રિવિક્રમઃ (૫૯) ॥ ૨૬॥

ભગવાન્ (૬૦) ભાર્ગવો રામો (૬૧) ભીમકર્મા (૬૨) ભવપ્રિયઃ (૬૩) ।
દશાસ્યહન્તા (૬૪) દુર્દ્ધર્ષો (૬૫) રામો દશરથાત્મજઃ (૬૬) ॥ ૨૭॥
ભવ્યો (૬૭) ભરતશત્રુઘ્નલક્ષ્મણાગ્રિમસોદરઃ (૬૮) ।
વસિષ્ઠવિશ્વામિત્રાદિગુર્વાજ્ઞાપરિપાલકઃ (૬૯) ॥ ૨૮॥
જાનકીમાનસોલ્લાસી (૭૦) જટાયુસ્વર્ગદાયકઃ (૭૧) ।
વૈવસ્વતસખો (૭૨) બાલિહન્તા (૭૩) વાયુસુતપ્રિયઃ (૭૪) ॥ ૨૯॥
શબરીસલ્કૃતિપ્રીતઃ (૭૫) શાખામૃગસહાયવાન્ (૭૬) ।
રોહિણીનન્દનો રામો (૭૭) રેવતીપ્રાણવલ્લભઃ (૭૮) ॥ ૩૦॥
સૂરજાભેદનઃ (૭૯) સીરમુસલાદ્યુદ્યદાયુધઃ ॥ ૮૦॥
દેવકીનન્દનો (૮૧) દામોદરો (૮૨) દરવિનાશનઃ (૮૩) ॥ ૩૧॥
વૃન્દાવનચરો (૮૪) વત્સબકાઘાદ્યસુરાન્તકઃ (૮૫) ।
યોગેશો (૮૬) યાદવાધીશો (૮૭) યશોદાનન્દનન્દનઃ (૮૮) ॥ ૩૨॥
ગોપ્તા (૮૯) ગોવર્દ્ધનોદ્ધર્તા (૯૦) ગુર્વભીષ્ટપ્રદાયકઃ (૯૧) ।
કાળિયાહીન્દ્રદર્પઘ્નઃ (૯૨) કલેશઃ (૯૩) કાલનેમિહા (૯૪) ॥ ૩૩॥
વિદુરોદ્ધવભીષ્માદિવન્દ્યો (૯૫) બાણમદાપહઃ (૯૬) ।
પાકારિનન્દનસખઃ (૯૭) પાકશાસનશાસકઃ (૯૮) ॥ ૩૪॥
સુદામસબ્રહ્મચારી (૯૯) સીરપાણિસહોદરઃ (૧૦૦) ।
ભૈષ્મ્યાદ્યષ્ટાધિકદ્વ્યષ્ટસહસ્રસ્ત્રીવરેશ્વરઃ (૧૦૧) ॥ ૩૫॥
સદ્ગીયમાનસત્કીર્તિઃ   (૧૦૨) સત્યકામઃ (૧૦૩) સતાઙ્ગતિઃ  (૧૦૪) ।
પુરાણપુરુષઃ (૧૦૫) પૂર્ણઃ (૧૦૬) પાવનઃ (૧૦૭) પરમેશ્વરઃ (૧૦૮) ॥ ૩૬॥
ફલશ્રુતિઃ-
એવં ગોલોકનાથસ્ય શ્રીકૃષ્ણસ્ય મહાપ્રભોઃ ।
અષ્ટોત્તરશતં નામ્નાં દિવ્યં સર્વાર્થસિદ્ધિદમ્ ॥ ૩૭॥
ગુહ્યાદ્ગુહ્યમિદં સ્તોત્રં પ્રયતો યઃ પઠેન્નરઃ ।
શ‍ૃણુયાદ્વા શુચિર્નિત્યં  સ કૃષ્ણપદવીમિયાત્ ॥ ૩૮॥
ઇત્યાઙ્ગિરસે  શ્રીમન્નારાયણીયમાહાત્મ્યે શ્રીકૃષ્ણાષ્ટોત્તરશતકથનં સમ્પૂર્ણમ્ ।

